
                     PROCEDURA QË NDJEKIN FUNKSIONARËT E LARTË TË AP PËR TË 

MARRË VENDIME. 

 

Asambleja Kombëtare 

 Asambleja Kombëtare përbëhet nga tërësia e anëtarëve të Këshillave Rajonalë. 

 Asambleja Kombëtare zgjedh pesë anëtarët e saj të Këshillit Kombëtar. 

 Zgjedhjet për anëtarë të Këshillit Kombëtar bëhen çdo 5 vjet, me të drejtë rizgjedhjeje. 

 Mbledhja e Asamblesë thirret nga Presidenti si dhe kur kërkohet nga 2/3 e Këshillit 

Kombëtar. 

 

Këshilli Kombëtar i Urdhrit të Infermierit përbëhet nga jo më shumë se 25 anëtarë, si më 

poshtë: 

a) Presidenti i Urdhrit të Infermierit; 

b) Zëvendëspresidenti; 

c) Presidentët e Këshillave Rajonalë; 

d) Një përfaqësues i Ministrisë së Shëndetësisë; 

e) Një përfaqësues i shkollave të larta të infermierisë; 

f) Një përfaqësues i Fondit të Sigurimeve të Detyrueshme të Kujdesit Shëndetësor; 

g) Dy përfaqësues të Shoqatës së Pacientëve; 

h) Një përfaqësues i Sindikatës së Infermierëve; 

i) Pesë anëtarë të zgjedhur nga Asambleja Kombëtare, sipas qarqeve me numër popullsie 

më të madhe, përcaktuar nga Këshilli Kombëtar. 

Detyrat dhe përgjegjësitë e Këshillit Kombëtar 

1. Këshilli Kombëtar miraton Statutin dhe Kodin Etik-Deontologjik të profesioneve 

infermier/e, mami, fizioterapeft/e, teknik/e laboratori, teknik/e imazherie, logopedist/e, 

rregulloret e funksionimit të këshillave dhe të organizmave vartëse. 

2. Këshilli Kombëtar përcakton strukturën organizative të Urdhrit të Infermierit në nivel 

kombëtar dhe rajonal. 

3. Këshilli Kombëtar miraton buxhetin dhe administrimin e pasurive të Urdhrit të 

Infermierit në nivel kombëtar. 

4. Këshilli Kombëtar zgjedh Presidentin dhe zëvëndësin e tij. 

5. Këshilli Kombëtar emëron dhe shkarkon Sekretarin e Përgjithshëm. 

6. Këshilli Kombëtar miraton pagat, kuotizacionet, kuotat e honorareve, tarifat e 

regjistrimit, të liçencimit dhe riliçencimit si dhe shpenzimet për veprimtari të tjera 

edukative dhe promovuese si dhe për shpenzimet karburant vjetor. 

7. Këshilli Kombëtar drejton dhe mbikëqyr veprimtaritë e Këshillave Rajonale. 

8. Këshilli Kombëtar përfaqëson dhe mbron interesat e përbashkëta të profesioneve 

infermier/e, mami, fizioterapeft/e, teknik/e laboratori, teknik/e imazherie, logopedist/e 

ndaj shkeljeve të të drejtave të ushtrimit legjitim të profesionit të tyre. 

9. Këshilli Kombëtar miraton veprimtaritë kombëtare për njohjen e bashkësisë së 

infermier/e, mami, fizioterapeft/e, teknik/e laboratori, teknik/e imazherie, logopedist/e me 

aktet normative, misionin, synimet, funksionet dhe detyrat e Urdhrit të Infermierit. 

10. Këshilli Kombëtar informon opinionin për misionin e Urdhrit të Infermierit si dhe 

deklaron qëndrimet e tij për situata të veçanta shëndetësore me interes publik. 

11. Këshilli Kombëtar organizon dhe mbikëqyr procesin e regjistrimit dhe përditësimit të 

Regjistrit të profesioneve infermier/e, mami, fizioterapeft/e, teknik/e laboratori, teknik/e 

imazherie, logopedist/e në nivel kombëtar; 

12. Këshilli Kombëtar organizon dhe mbikëqyr punën për liçensimin e profesioneve 

infermier/e, mami, fizioterapeft/e, teknik/e laboratori, teknik/e imazherie, logopedist/e. 

13. Këshilli Kombëtar koordinon bashkëpunimin dhe bashkëveprimin me organizmat 

përkatëse për ruajtjen e standardeve të larta në përgatitjen e profesioneve infermier/e, 

mami, fizioterapeft/e, teknik/e laboratori, teknik/e imazherie, logopedist/e, në ushtrimin e 

profesionit si dhe për kualifikimin e vazhdueshëm të tyre. 

14. Këshilli Kombëtar zgjedh Komisionin Disiplinor Kombëtar dhe komisionet e tjera të 

përhershme dhe kontrollon periodikisht veprimtaritë e tyre. 

15. Këshilli Kombëtar organizon bashkëpunimin me organizma të ndryshme qeveritare dhe 

joqeveritare të vendit dhe të huaja. 

16. Këshilli Kombëtar organizon kualifikimin e pjestarëve të strukturave të Urdhrit të 

Infermierit si dhe formimin e vazhdueshëm të gjithë profesionistëve nëpërmjet trajnimeve 

të ndryshme (seminare, konferenca), botimit të literaturës profesionale dhe të faqes së 

internetit. 

17. Këshilli Kombëtar bashkëpunon me Ministrinë e Shëndetësisë dhe institucionet e linjës 

së saj për hartimin e projekt-ligjeve dhe të akteve të tjera që lidhen me fushën e 

veprimtarisë të UISH. 

18. Këshilli Kombëtar propozon dekorime për personat që japin kontribut të veçantë në 

profesionet e tyre në kuadrin e Urdhrit të Infermierit. 

19. Këshilli Kombëtar mban lidhje dhe marrëdhënie me organizma analoge të huaja dhe 

miraton marrëveshje dhe protokolle bashkëpunimi me to. 

20. Këshilli Kombëtar shpall dhe organizon Zgjedhjet në Organet e UISH-së në përfundim të 

mandatit ose ato të jashtëzakonshme ose të pjesshme në rast nevoje. 

 

Presidenti i Këshillit Kombëtar 

1. Presidenti i Urdhrit zgjidhet me votim të fshehtë nga Këshilli Kombëtar ndërmjet jo më 

pak se 2 kandidaturash alternative. 

2. Presidenti zgjidhet nga Këshilli Kombëtar me mandat 5-vjeçar me të drejtën e një 

rizgjedhjeje. 

3. Funksioni i tij është i papajtueshëm me funksione të tjera drejtuese në Administratën 

Shtetërore 

4. Presidenti i Këshillit Kombëtar ka këto detyra e kompetenca: 

a) Drejton dhe mbikëqyr të gjithë veprimtaritë e Urdhrit të Infermierit në fushën juridike, 

ekonomike e profesionale duke i raportuar e miratuar vazhdimisht në Këshillin 

Kombëtar. 

b) Nxjerr urdhëra e udhëzime për mbarëvajtjen e punës, bazuar në Ligjin dhe në Statutin e 

Urdhrit të Infermierit. 

c) Shqyrton dhe miraton propozimet e Bordit Drejtues. 

d) Thërret dhe drejton mbledhjet e Asamblesë Kombëtare, Këshillit Kombëtar dhe Bordit 

Drejtues. 

e) Thërret, sipas rastit, mbledhjet e asambleve apo këshillave rajonale. 

 

Bordi Drejtues i Këshillit Kombëtar të UISH 

1. Bordi Drejtues është organ ekzekutiv i cili organizon, kontrollon e mbikëqyr zbatimin e 

vendimeve të Asamblesë Kombëtare, Këshillit Kombëtar dhe të urdhëresave dhe 

udhëzimeve të Presidentit të Këshillit Kombëtar. 

2. Bordi Drejtues drejtohet nga Presidenti i Këshillit Kombëtar dhe përbëhet nga: dy 

zv/presidentët, Sekretari i Përgjithshëm, Kryetari i Degës Ekonomike-financiare dhe 

Krye Inspektori. 

3. Bordi Drejtues shqyrton dhe i paraqet për miratim Këshillit Kombëtar bilancin e 

veprimtarisë ekonomiko-financiare të Urdhrit të Infermierit , projekt buxhetin financiar të 

vitit pasardhës si dhe projekte për veprimtaritë e organeve të Urdhrit të Infermierit. 

 

Sekretari i Përgjithshëm i Këshillit Kombëtar. 

Emërohet dhe shkarkohet Këshilli Kombëtar me propozim të Presidentit të UISH-së. Ai mund të 

jetë infermier, jurist, sociolog ose ekonomist, etj. Sekretari i Përgjithshem kryen këto detyra: 

1. Nidihmon dhe bashkërendon veprimtaritë e Këshillave Rajonalë me Këshillin Kombëtar. 

2. Përgatit materialet për mbledhjet e Këshillit Kombëtar sipas porosive të Presidentit të 

UISH-së. 

3. Organizon punën dhe përgatit informacionet gjashtë mujore për Ministrinë e Shëndetësisë 

sipas Ligjit. 

4. Kruen çdo detyrë të caktuar nga Këshillit Kombëtar dhe Presidenti i UISH-së. 

5. Kujdeset për ruajtjen dhe zhvillimin e marrëdhënieve ndërmjet Këshillit Kombëtar dhe 

Këshillave Rajonalë. 

